
Şahmar Mövsümov: Azərbaycanda hazırda 
koronavirusla bağlı vəziyyət sabitləşib

Bildiyiniz kimi, 2020-ci ildə başlamış 
pandemiya hələ də davam edir. Bir çox 
ölkələr müxtəlif dalğalardan keçir və 
xəstələrin sayı dünyada hələ də artmaq-
da davam edir. Bu gün bir neçə ölkə 
hətta tam qapanma – lokdaun şəraitində 
yaşayır. 

Bu sözləri Nazirlər Kabineti yanında 
Operativ Qərargahın mayın 25-də təşkil 
etdiyi brifinqdə Azərbaycan Respublika-
sı Prezidentinin köməkçisi – Prezident 
Administrasiyasının iqtisadi məsələlər 
və innovativ inkişaf siyasəti şöbəsinin 
müdiri Şahmar Mövsümov bildirib. 

Prezidentin köməkçisi deyib ki, ha-
zırda Azərbaycanda koronavirusla bağlı 
vəziyyət sabitləşib. Həmçinin xəstələrin, 
xəstəxanalarda olan xəstələrin sayı 
azalır, gündəlik yoluxmalar demək olar 
ki, sabitləşib.

Prezidentin köməkçisi: Mayın 
31-dən Azərbaycanda açıq 

məkanlarda maska taxılması 
tələbi ləğv olunur

Mayın 31-dən başlayaraq 
Azərbaycanda açıq məkanlarda maska 
taxılması tələbi ləğv olunur. 

Bunu Nazirlər Kabineti yanında 
operativ qərargahın mayın 25-də təşkil 
etdiyi brifinqdə Azərbaycan Respublika-
sı Prezidentinin köməkçisi – Prezident 
Administrasiyasının iqtisadi məsələlər 
və innovativ inkişaf siyasəti şöbəsinin 
müdiri Şahmar Mövsümov bildirib.

İyunun 10-dan iri ticarət  
mərkəzləri açılacaq

İyunun 10-dan Azərbaycanda iri 
ticarət mərkəzlərinin fəaliyyəti bərpa 
olunacaq. 

Bu barədə Nazirlər Kabineti yanında 
operativ qərargahın mayın 25-də təşkil 
etdiyi brifinqdə Azərbaycan Preziden-
tinin köməkçisi Şahmar Mövsümov 
məlumat verib. 

Şahmar Mövsümov, həmçinin deyib 
ki, həmin tarixdən çimərliklərin, idman 
və sağlamlıq-bərpa müəssisələrinin 
fəaliyyətinə icazə veriləcək. Ötən il 
çimərliklərdə tətbiq olunan qaydalar bu il 
də qüvvədə qalacaq. 

Mayın 31-dən Bakı 
Metropoliteninin  

fəaliyyəti bərpa olunur
Mayın 31-dən Bakı Metropoliteninin 

fəaliyyəti bərpa olunur. 
Bunu Nazirlər Kabineti yanında 

Operativ Qərargahın mayın 25-də təşkil 
etdiyi brifinqdə Azərbaycan Respubli-
kası Prezidentinin köməkçisi Şahmar 
Mövsümov bildirib. 

Prezidentin köməkçisi qeyd edib ki, 
metronun fəaliyyətində müvafiq qayda-
lara uyğun olaraq, maska, məsafə və 
dezinfeksiya tədbirlərinə əməl edilməsi 
tələb olunacaq. 

Mayın 31-dən rayonlararası 
ictimai nəqliyyatın  

fəaliyyəti bərpa ediləcək
Mayın 31-dən rayonlararası ictimai 

nəqliyyatın fəaliyyəti bərpa edilir. 
Bunu Nazirlər Kabineti yanında 

Operativ Qərargahın mayın 25-də təşkil 
etdiyi brifinqdə Azərbaycan Respublika-
sı Prezidentinin köməkçisi – Prezident 
Administrasiyasının iqtisadi məsələlər 
və innovativ inkişaf siyasəti şöbəsinin 
müdiri Şahmar Mövsümov bildirib. 

Şahmar Mövsümov, həmçinin 

deyib ki, iyunun 10-dan müvafiq 
məhdudiyyətlər – maska, məsafə və say 
həddi nəzərə alınmaqla ibadət yerləri 
açılacaq.

Azərbaycanda COVID 
pasportu tətbiq olunacaq
Azərbaycanda COVID paspor-

tu tətbiq olunacaq. COVID pasport 
iki sertifikatdan ibarətdir. Birincisi 
peyvəndlənmə sertifikatıdır. Bu, vaksi-
nin hər iki dozasını alan şəxslərə verilir. 
İkincisi isə immunitet sertifikatıdır. Bu 
sertifikat xəstələnib sağalmış insanlara 
tətbiq olunur. Hər iki sertifikatın üzərində 
QR kod mövcuddur, yəni, onlar elektron 
yoxlanılma imkanına malikdir. 

AZƏRTAC xəbər verir ki, bunu 
Nazirlər Kabineti yanında operativ 
qərargahın mayın 25-də təşkil etdiyi 
brifinqdə Azərbaycan Respublikası 
Prezidentinin köməkçisi – Prezident 
Administrasiyasının iqtisadi məsələlər 
və innovativ inkişaf siyasəti şöbəsinin 
müdiri Şahmar Mövsümov bildirib. 

Prezidentin köməkçisi deyib ki, qeyd 
edilən sertifikatlardan birinin olması 
idman-sağlamlıq obyektlərinə girişə 
icazə verir. COVID pasportu olmayan 
insanlar hələlik idman, sağlamlıq-bərpa 
obyektlərinin xidmətlərindən istifadə edə 
bilməyəcəklər. 

Şahmar Mövsümov onu da qeyd 
edib ki, COVID pasportu ilkin olaraq 
idman mərkəzlərində tətbiq olunacaq. 
Amma gələcəkdə bu pasporta malik 
şəxslərin digər xidmətlərə çıxışına 
da icazə veriləcək. Söhbət konsert, 
teatr, kinoteatr, nəhayət, toy və digər 
tədbirlərdən gedir. 

Prezidentin köməkçisi qeyd edib 
ki, bu qərarlar ölkədə epidemioloji 
vəziyyətin normallaşması ilə bağlıdır.

AZƏRTAC

Əbdüləziz əl-Tuveycri: Prezident İlham Əliyev 
Cənubi Qafqazın dinc və firavan regiona 
çevrilməsi üçün yol xəritəsi təqdim etdi

Prezident İlham Əliyevin iştirakı ilə videoformatda keçirilən 
müzakirələr hərtərəfli və obyektiv idi. İlham Əliyev Dağlıq 
Qarabağ məsələsi və işğaldan azad olunmuş ərazilərlə bağlı 
Azərbaycanın haqlı mövqeyini sübut etdi.

Bu sözləri Nizami Gəncəvi 
Beynəlxalq Mərkəzi ilə  AZƏRTAC-ın 
birgə layihəsi çərçivəsində İslam 
Təhsil, Elm və Mədəniyyət Təşkilatının 
( ICESCO) sabiq Baş direktoru, 
Beynəlxalq Mərkəzin üzvü Əbdüləziz 
Osman əl-Tuveycri söyləyib.

Mayın 20-də Nizami Gəncəvi 
Beynəlxalq Mərkəzinin Azərbaycan 
Prezidenti İlham Əliyevin iştirakı ilə 
keçirdiyi “Cənubi Qafqaz: Regional in-
kişaf və əməkdaşlıq perspektivləri” adlı 

müzakirələrdə iştirak edən Əbdüləziz 
Osman əl-Tuveycri təəssüratlarını 
AZƏRTAC-la bölüşərək deyib: “Prezi-
dent İlham Əliyevin ona ünvanlanan 
suallara cavabları aydın və səmimi idi. 
O, Cənubi Qafqaz ölkələrinin daxil oldu-
ğu dinc və firavan regionun yaradılması 
üçün bir yol xəritəsi təqdim etdi. Nizami 
Gəncəvi Beynəlxalq Mərkəzi bu baxım-
dan maraqlı tərəflər arasında etimadın 
möhkəmləndirilməsinə xidmət edən, 
eləcə də harmoniya və əməkdaşlıq üçün 

zəmin yaradan həqiqi dialoqun aparıl-
ması işində konstruktiv rol oynaya bilər”.

Petre Roman: Prezident İlham Əliyevin 
Qarabağda bərpa işləri ilə bağlı 
konsepsiyası məndə çox xoş təəssürat oyatdı

Bu barədə Nizami Gəncəvi 
Beynəlxalq Mərkəzi ilə AZƏRTAC-ın 
birgə layihəsi çərçivəsində Rumıniya-
nın sabiq Baş naziri, Nizami Gəncəvi 
Beynəlxalq Mərkəzinin üzvü Petre 
Roman bildirib.

Mayın 20-də Nizami Gəncəvi 
Beynəlxalq Mərkəzinin Azərbaycan Pre-
zidenti İlham Əliyevin iştirakı ilə keçirdiyi 
müzakirələrdə iştirak edən Petre Roman 
təəssüratlarını AZƏRTAC-la bölüşüb. O 
deyib: “Bu müzakirələr ikinci Qarabağ 
müharibəsi dövründə hansı təhlükələrin 

olduğu barədə dəqiq məlumat alma-
ğımız baxımından çox faydalı oldu. 
Azərbaycan hökumətinin atdığı ad-
dımlar beynəlxalq hüquqa və BMT 
Təhlükəsizlik Şurasının qətnamələrinə 
tam uyğun idi. Biz Azərbaycan Ordusu-
nun azad etdiyi ərazilərdə rastlaşdığı 
vəziyyət barədə müfəssəl məlumat 
aldıq”. 

Rumıniyanın sabiq Baş naziri 
bildirib ki, 30 illik işğaldan sonra həmin 
ərazilərdə törədilmiş dağıntıların 
həcminin belə dəhşətli olacağını heç 
kəs təsəvvür etməzdi.

“Prezident İlham Əliyevin bu 
məsələlər barədə ümumi fikirləri və 
Qarabağda aparılan bərpa işləri ilə bağlı 
konsepsiyası məndə çox xoş təəssürat 
oyatdı”, – deyə Petre Roman əlavə edib.

Xarici İşlər naziri Ceyhun Bayramov Vyanada 
ATƏT-in Baş katibi Helqa Şmid ilə görüşüb

Görüş zamanı nazir Azərbaycanın 
ATƏT ilə əməkdaşlığa önəm verdiyi-
ni qeyd edib. Ceyhun Bayramov 30 il 
davam edən münaqişəyə 2020-ci il 10 
noyabr tarixli üçtərəfli bəyanatın imza-
lanması ilə son qoyulduğunu diqqətə 
çatdırıb və Bəyanatın hər iki ölkənin su-
verenliyi, ərazi bütövlüyü və beynəlxalq 
səviyyədə tanınmış sərhədlərinin 
toxunulmazlığına hörmət əsasında 

Ermənistan və Azərbaycan arasında 
münasibətlərin normallaşdırılması üçün 
geniş imkanlar yarandığını vurğulayıb.

Görüşdə, həmçinin üçtərəfli 
bəyanatlardan irəli gələn bir sıra 
məsələlər müzakirə edilib, xüsusilə regi-
onal nəqliyyat bağlantılarının açılması-
nın Ermənistan da daxil olmaqla, bütün 
region dövlətləri üçün yeni imkanlar 
açdığı və Ermənistan üçün iqtisadi 

əməkdaşlıq və inkişafdan yararlanmaq 
imkanının yarandığı bildirilib.

Tərəflər, eyni zamanda, 
münaqişəsonrası bölgədə yaranan 
yeni vəziyyət, regionda baş verən 
proseslər, üçtərəfli bəyanatların icrası 
istiqamətində həyata keçirilən tədbirlər, 
ATƏT ilə əməkdaşlıq məsələləri, azad 
edilmiş ərazilərdə bərpa, yenidənqurma 
və reinteqrasiya prosesləri barədə fikir 
mübadiləsi aparıblar.

Elgün NİFTƏLİ, 
 AZƏRTAC-ın xüsusi müxbiri

Vyana

Prezident İlham Əliyev Nizami Gəncəvi Beynəlxalq Mərkəzinin 
keçirdiyi “Cənubi Qafqaz: Regional inkişaf və əməkdaşlıq 
perspektivləri” adlı müzakirələrdə bütün məsələləri böyük təmkinlə, 
müdrikcəsinə izah etdi. 

Azərbaycan Respublikasının Xarici İşlər naziri Ceyhun Bayramov 
mayın 25-də Avstriyaya işgüzar səfəri çərçivəsində ATƏT-in Baş 
katibi Helqa Şmid ilə görüşüb.

Azərbaycan Respublikası Nazirlər Kabinetinin Qərarı
№ 148          Bakı şəhəri, 24 may 2021-ci il 

Azərbaycan Respublikası Nazirlər Kabinetinin “Su obyektlərinin istifadəsi və 
mühafizəsi üzərində dövlət nəzarətinin həyata keçirilməsi Qaydalarının təsdiq 
edilməsi haqqında” 1998-ci il 25 sentyabr tarixli 195 nömrəli, “Azərbaycan 
Respublikasının su qanunvericiliyi ilə bağlı bəzi qaydaların təsdiq edilməsi 
haqqında” 1998-ci il 15 oktyabr tarixli 206 nömrəli, “Suların dövlət uçotu 
Qaydasının təsdiq edilməsi haqqında” 2000-ci il 17 yanvar tarixli 7 nömrəli, 
“Su mühafizə zonalarının, onların sahil mühafizə zolaqlarının ölçülərinin, 
sərhədlərinin və istifadəsinin müəyyən edilməsi Qaydalarının təsdiq edilməsi 
haqqında” 2000-ci il 24 mart tarixli 56 nömrəli və “Su obyektlərindən hidro-
energetika ehtiyacları üçün istifadə Qaydalarının təsdiq edilməsi haqqında” 
2000-ci il 6 dekabr tarixli 216 nömrəli qərarlarında dəyişiklik edilməsi barədə

“Elektron su təsərrüfatı” informasiya 
sistemi haqqında Əsasnamə”nin təsdiq 
edilməsi barədə” Azərbaycan Respub-
likası Prezidentinin 2021-ci il 13 fevral 
tarixli 1289 nömrəli Fərmanının 5.2-ci 
bəndinin icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

1. Azərbaycan Respublikası Nazirlər 
Kabinetinin 1998-ci il 25 sentyabr tarixli 
195 nömrəli Qərarı (Azərbaycan Respub-
likasının Qanunvericilik Toplusu, 1998, 
№ 9, maddə 602; 2005, № 1, maddə 
49, № 6, maddə 558; 2006, № 4, maddə 
370; 2007, № 4, maddə 390; 2012, № 5, 
maddə 477; 2014, № 7, maddə 923) ilə 
təsdiq edilmiş “Su obyektlərinin istifadəsi 
və mühafizəsi üzərində dövlət nəzarətinin 
həyata keçirilməsi Qaydaları”na aşağıda-
kı məzmunda 7-ci hissə əlavə edilsin:

“7. Azərbaycan Respublikasının illik 
su təsərrüfatı balansına dair, ölkənin 
əsas su və su təsərrüfatı obyektlərində 
su ehtiyatları barədə gündəlik 
məlumatlar, o cümlədən su anbarları-
nın səviyyəsi, həcmi, su anbarına daxil 
olan və çıxan su həcmləri (strukturu 
göstərilməklə), hidroqovşaqların qəbul 
etdiyi və ötürdüyü su həcmləri (strukturu 
göstərilməklə), çaylar üzrə, məntəqələr 
və yerləşdiyi ərazilər göstərilməklə, su 
sərfi, subartezian və artezian quyuları-
nın istismarı barədə, su ehtiyatlarının 
qiymətləndirilməsi, inventarlaş-dırılma-
sı və modelləşdirilməsi ilə bağlı digər 
məlumatlar Azərbaycan Respublikası 
Prezidentinin 2021-ci il 13 fevral tarixli 
1289 nömrəli Fərmanı ilə təsdiq edilmiş 
“Elektron su təsərrüfatı” informasiya 
sistemi haqqında Əsasnamə”yə uyğun 
olaraq “Elektron su təsərrüfatı” informasi-
ya sisteminə daxil edilir.”.

2. Azərbaycan Respublikası Nazirlər 
Kabinetinin 1998-ci il 15 oktyabr tarixli 
206 nömrəli Qərarı (Azərbaycan Respub-
likasının Qanunvericilik Toplusu, 1998, 
№ 10, maddə 627; 2005, № 1, maddə 
49, № 6, maddə 558; 2006, № 4, maddə 
370; 2012, № 5, maddə 483; 2015, № 2, 
maddə 227; 2018, № 12 (II kitab), maddə 
2721) ilə təsdiq edilmiş “Su ehtiyatları-
nın kompleks istifadəsi və mühafizəsi 
sxemlərinin işlənib hazırlanması, razılaş-
dırılması, dövlət eksperti-zası, təsdiqi və 
həyata keçirilməsi Qaydaları”na aşağıda-
kı məzmunda 15-ci hissə əlavə edilsin:

“15. Azərbaycan Respublikasının 
illik su təsərrüfatı balansına dair, ölkənin 
əsas su və su təsərrüfatı obyektlərində 
su ehtiyatları barədə gündəlik 
məlumatlar, o cümlədən su anbarları-
nın səviyyəsi, həcmi, su anbarına daxil 
olan və çıxan su həcmləri (strukturu 
göstərilməklə), hidroqovşaqların qəbul 
etdiyi və ötürdüyü su həcmləri (strukturu 
göstərilməklə), çaylar üzrə, məntəqələr 
və yerləşdiyi ərazilər göstərilməklə, su 
sərfi, subartezian və artezian quyuları-
nın istismarı barədə, su ehtiyatlarının 
qiymətləndirilməsi, inventarlaş-dırılma-
sı və modelləşdirilməsi ilə bağlı digər 
məlumatlar Azərbaycan Respublikası 
Prezidentinin 2021-ci il 13 fevral tarixli 
1289 nömrəli Fərmanı ilə təsdiq edilmiş 
“Elektron su təsərrüfatı” informasiya 
sistemi haqqında Əsasnamə”yə uyğun 
olaraq “Elektron su təsərrüfatı” informasi-
ya sisteminə daxil edilir.”.

3. Azərbaycan Respublikası Nazirlər 
Kabinetinin 2000-ci il 17 yanvar tarixli 7 
nömrəli Qərarı (Azərbaycan Respublika-
sının Qanunvericilik Toplusu, 2000,  
№ 1, maddə 77; 2002, № 2, maddə 101; 
2005, № 6, maddə 558; 2006, № 4, 
maddə 370, 2012, № 5, maddə 473) ilə 
təsdiq edilmiş “Suların dövlət uçotunun 
Qaydası”na aşağıdakı məzmunda 13-cü 
hissə əlavə edilsin:

“13. Azərbaycan Respublikasının 
illik su təsərrüfatı balansına dair, ölkənin 
əsas su və su təsərrüfatı obyektlərində 
su ehtiyatları barədə gündəlik 
məlumatlar, o cümlədən su anbarları-
nın səviyyəsi, həcmi, su anbarına daxil 
olan və çıxan su həcmləri (strukturu 
göstərilməklə), hidroqovşaqların qəbul 
etdiyi və ötürdüyü su həcmləri (strukturu 
göstərilməklə), çaylar üzrə, məntəqələr 
və yerləşdiyi ərazilər göstərilməklə, su 
sərfi, subartezian və artezian quyuları-
nın istismarı barədə, su ehtiyatlarının 
qiymətləndirilməsi, inventarlaşdı-rılma-
sı və modelləşdirilməsi ilə bağlı digər 
məlumatlar Azərbaycan Respublikası 
Prezidentinin 2021-ci il 13 fevral tarixli 
1289 nömrəli Fərmanı ilə təsdiq edilmiş 
“Elektron su təsərrüfatı” informasiya 
sistemi haqqında Əsasnamə”yə uyğun 
olaraq “Elektron su təsərrüfatı” informasi-
ya sisteminə daxil edilir.”.

4. Azərbaycan Respublikası Nazirlər 
Kabinetinin 2000-ci il 24 mart tarixli 56 
nömrəli Qərarı (Azərbaycan Respublika-
sının Qanunvericilik Toplusu, 2000, № 3, 

maddə 244; 2004, № 12, maddə 1077; 
2005, № 1, maddə 49, № 6, maddə 558; 
2006, № 4, maddə 370; 2012,  
№ 5, maddə 472; 2013, № 6, maddə 
732) ilə təsdiq edilmiş “Su mühafizə 
zonalarının, onların sahil mühafizə 
zolaqlarının ölçülərinin, sərhədlərinin və 
istifadəsinin müəyyən edilməsi Qayda-
ları”na aşağıdakı məzmunda 30-cu hissə 
əlavə edilsin: 

“30. Azərbaycan Respublikasının 
illik su təsərrüfatı balansına dair, ölkənin 
əsas su və su təsərrüfatı obyektlərində 
su ehtiyatları barədə gündəlik 
məlumatlar, o cümlədən su anbarları-
nın səviyyəsi, həcmi, su anbarına daxil 
olan və çıxan su həcmləri (strukturu 
göstərilməklə), hidroqovşaqların qəbul 
etdiyi və ötürdüyü su həcmləri (strukturu 
göstərilməklə), çaylar üzrə, məntəqələr 
və yerləşdiyi ərazilər göstərilməklə, su 
sərfi, subartezian və artezian quyuları-
nın istismarı barədə, su ehtiyatlarının 
qiymətləndirilməsi, inventarlaşdı-rılma-
sı və modelləşdirilməsi ilə bağlı digər 
məlumatlar Azərbaycan Respublikası 
Prezidentinin 2021-ci il 13 fevral tarixli 
1289 nömrəli Fərmanı ilə təsdiq edilmiş 
“Elektron su təsərrüfatı” informasiya 
sistemi haqqında Əsasnamə”yə uyğun 
olaraq “Elektron su təsərrüfatı” informasi-
ya sisteminə daxil edilir.”. 

5. Azərbaycan Respublikası Nazirlər 
Kabinetinin 2000-ci il 6 dekabr tarixli  
216 nömrəli Qərarı (Azərbaycan Respub-
likasının Qanunvericilik Toplusu, 2000, 
№ 12, maddə 867; 2005, № 6, maddə 
558; 2006, № 4, maddə 370; 2012,  
№ 5, maddə 481; 2013, № 8, maddə 
1013; 2021, № 2, maddə 203) ilə təsdiq 
edilmiş “Su obyektlərindən hidroenergeti-
ka ehtiyacları üçün istifadə Qaydaları”na 
aşağıdakı məzmunda 16-cı hissə əlavə 
edilsin:

“16. Azərbaycan Respublikasının su 
təsərrüfatı balansına dair, ölkənin əsas 
su və su təsərrüfatı obyektlərində su 
ehtiyatları barədə gündəlik məlumatlar, 
o cümlədən su anbarlarının səviyyəsi, 
həcmi, su anbarına daxil olan və çıxan 
su həcmləri (strukturu göstərilməklə), hid-
roqovşaqların qəbul etdiyi və ötürdüyü su 
həcmləri (strukturu göstərilməklə), çaylar 
üzrə, məntəqələr və yerləşdiyi ərazilər 
göstərilməklə, su sərfi, subartezian və 
artezian quyularının istismarı barədə, su 
ehtiyatlarının qiymətləndirilməsi, inven-
tarlaşdırılması və modelləşdirilməsi ilə 
bağlı digər məlumatlar Azərbaycan Res-
publikası Prezidentinin 2021-ci il 13 fev-
ral tarixli 1289 nömrəli Fərmanı ilə təsdiq 
edilmiş “Elektron su təsərrüfatı” infor-
masiya sistemi haqqında Əsasnamə”yə 
uyğun olaraq “Elektron su təsərrüfatı” 
informasiya sisteminə daxil edilir.”.

“az” ölkə kodlu yüksək səviyyəli domen adlarının qeydiyyatı və istifadəsi 
Qaydaları”nın və “Domen adlarının reyestrinə daxil edilən məlumatların 
Siyahısı”nın təsdiq edilməsi barədə” Azərbaycan Respublikası Nazirlər 
Kabinetinin 2019-cu il 25 fevral tarixli 63 nömrəli Qərarında dəyişiklik 
edilməsi haqqında

Azərbaycan Respublikası Konstitu-
siyasının 119-cu maddəsinin səkkizinci 
abzasını rəhbər tutaraq, Azərbaycan 
Respublikasının Nazirlər Kabineti qərara 
alır:

Azərbaycan Respublikası Nazirlər 
Kabinetinin 2019-cu il 25 fevral tarixli 63 
nömrəli Qərarı (Azərbaycan Respublika-
sının Qanunvericilik Toplusu, 2019, № 2, 
maddə 359) ilə təsdiq edilmiş “az” ölkə 
kodlu yüksək səviyyəli domen adlarının 
qeydiyyatı və istifadəsi Qaydaları”nda 
aşağıdakı dəyişikliklər edilsin:

1. Aşağıdakı məzmunda 2.1.11-1-ci 
yarımbənd əlavə edilsin:

“2.1.11-1. domen adlarının milli inzi-
batçısı - “az” ölkə kodlu yüksək səviyyəli 
domen zonasında domen adlarının 
inzibatçılığını həyata keçirən səlahiyyətli 
şəxs.”.

2. 3.1-ci bəndə aşağıdakı məzmunda 
ikinci cümlə əlavə edilsin:

“az” ölkə kodlu yüksək səviyyəli 
domen zonasında domen adlarının 
qeydiyyatı və onlara texniki xidmət üzrə 

ödənişin məbləği Azərbaycan Respub-
likasının Nəqliyyat, Rabitə və Yüksək 
Texno-logiyalar Nazirliyi (bundan sonra 
– Nazirlik) ilə razılaşdırılmaqla, Milli 
inzibatçı tərəfindən müəyyən edilir.”.

3. 4.2-ci bənddə “Azərbaycan Res-
publikasının Nəqliyyat, Rabitə və Yüksək 
Texnologiyalar Nazirliyi ilə (bundan sonra 
– Nazirlik)” sözləri “Nazirliklə” sözü ilə 
əvəz edilsin.

4. “az” ölkə kodlu yüksək səviyyəli 
domen adlarının qeydiyyatı və istifadəsi 
Qaydaları”na əlavənin 3-cü hissəsinin 
adında “Təkliflərin” sözü “Tərəflərin” sözü 
ilə əvəz edilsin.

